
BASHKIA TIRANË 

DREJTORIA E PËRGJITHSHME E TAKSAVE DHE TARIFAVE VENDORE 

NJËSIA E PROKURIMIT 

 

 

                                                         

 

 

PROCESVERBAL – TIPI I KONTRATËS - MALL  

 

PËR ARGUMENTIMIN DHE MIRATIMIN E SPECIFIKIMEVE TEKNIKE DHE 

KRITEREVE PËR KUALIFIKIM   

 

 

 

OBJEKTI I PROCEDURËS:  

 

“Blerje mobilje dhe orendi për zyra” 

 

KODI PËRKATËS NË FJALORIN E PËRBASHKËT TË PROKURIMIT (CPV): 

 

FPP: 39130000‐2 - Mobilje për zyra 

 

VLERA E FONDIT LIMIT:  

 

2.487.388 (dymilion e katërqind e tetëdhjetë e shtatëmijë e treqind e tetëdhjetë e tetë) lekë pa 

t.v.sh. . Burimi i financimit: Buxheti i Bashkisë Tiranë 

 

Numri i referencës së procedurës /Lotit: REF-64097-03-29-2023 

 

 

Në bazë të nenit 21, pika 2, të Ligjit Nr.162/2020 “Për prokurimin publik”, nenit 2, pika 2/c dhe 

nenit 78, pika 2, të VKM nr. 285, datë 19.05.2021 “Për miratimin e rregullave të prokurimit 

publik”, i ndryshuar, autoriteti/enti kontraktor Drejtoria e Përgjithshme e Taksave dhe Tarifave 

Vendore, Bashkia Tiranë ka hartuar procesverbalin për argumentimin dhe miratimin e 

specifikimeve teknike dhe kritereve për kualifikim për procedurën e sipërcituar, me përmbajtjen 

si më poshtë: 

FORMULAR I I KRITEREVE TË PËRZGJEDHJES/KUALIFIKIMIT   

1.   KRITERET E PËRGJITHSHME TË PËRZGJEDHJES/ KUALIFIKIMIT  

Ofertuesi deklaron se: 

 

a) është i regjistruar në regjistrin tregtar sipas legjislacionit të vendit ku ushtron aktivitetin, ose 

sipas legjislacionit tё posaçёm nё rastin e një organizate jofitimprurëse, ka në fushën e 

veprimtarisë objektin e prokurimit, dhe ka statusin aktiv; 
b) nuk është në proces falimentimi (status aktiv); 

c) nuk është dënuar për ndonjë vepër penale, në përputhje me nenin 76/1 të LPP-së; 

ç) personi (personat) që veprojnë si anëtar i organit administrativ, drejtori ose mbikëqyrësi, aksioneri ose 

ortaku, ose që ka fuqi përfaqësuese, vendimmarrëse ose kontrolluese brenda Operatorit Ekonomik, nuk 

është i dënuar ose nuk ka qenë i dënuar nga një vendimi i gjykatës i formës së prerë për çdo vepër penale, 

të përcaktuar në nenin 76/1 të LPP-së; 

d) nuk është dënuar me vendim gjyqësor të formës së prerë në lidhje me veprimtarinë profesionale; 

dh) Operatori Ekonomik nuk ka pagesa pashlyera të taksave dhe kontributeve të sigurimeve shoqërore, ose 

ndodhet në një prej kushteve të parashikuara në nenin 76/2 të LPP-së; 

e) Operatori Ekonomik ka paguar energjinë elektrike dhe plotëson kërkesat që burojnë  nga legjislacioni në 

fuqi. Ky informacion kërkohet për Operatorët Ekonomikë, të cilët operojnë në territorin e Republikës së 

Shqipërisë. 

f) Operatori Ekonomik nuk është në kushtet e konfliktit të interesit, sipas legjislacionit në fuqi; 

g) Operatori Ekonomik ushtron veprimtarinë në përputhje me legjislacionin përkatës mjedisor, social dhe 

të punës; 

gj) Operatori Ekonomik ka paraqitur një Ofertë të pavarur, sipas kërkesave të legjislacionit në fuqi; 

h) Operatori Ekonomik kryen aktivitetin në përputhje me kërkesat e legjislacionit në fuqi. 

i) operatori ekonomik nuk ka në cilësinë e anëtarit të organit të administrimit, drejtues ose 

mbikëqyrës i atij, aksionar ose ortak, ose me kompetenca përfaqësuese, vendimmarrjeje ose 

kontrolluese brenda tij persona të cilët janë/kanë qenë në këtë cilësi në një operator ekonomik të 

përjashtuar nga e drejta për të përfituar fonde publike, me vendim të Agjencisë së Prokurimit 

Publik, gjatë kohës që ky vendim është në fuqi. 

Nëse gjuha e përdorur në procedurë është gjuha shqipe, atëherë dokumentet e gjuhës së huaj duhet 

të shoqërohen nga një përkthim i noterizuar në shqip. 

Këto kritere duhet të përmbushen me paraqitjen e Formularit Përmbledhës të Vetëdeklarimit të 

operatorit ekonomikt në ditën e hapjes së Ofertës, sipas Shtojcës 8. 

Në rast bashkimi të operatorëve ekonomikë, secili anëtar i grupit duhet të paraqesë Vetëdeklarimin 

e lartpërmendur.  

Në rast se operatori ekonomik ofertues do të mbështetet në kapacitetet e subjekteve të tjera, 

Vetdeklarimi i lartpërmendur duhet të paraqitet edhe nga subjekti mbështetës.   

Kriteret e Përgjithshme të Pranimit nuk duhet të ndryshohen nga Autoritetet Kontraktore. 

Në çdo rast, Autoriteti Kontraktor ka të drejtë të kryejë verifikimet e nevojshme për vërtetësinë e 

informacionit të deklaruar nga Operatori Ekonomik, për sa më sipër. 

Nëse oferta paraqitet nga një bashkim Operatorësh Ekonomikë, do të paraqitet : 

http://www.dpttv.gov.al/

 Marrëveshje bashkëpunimi ndërmjet Operatorëve Ekonomikë, ku caktohet përfaqësuesi, përqindja 

e pjesëmarrjes në bashkim, dhe elementët që merr përsipër të realizojë secili prej anëtarëve të 

bashkimit.   

 

 Nëse, një operator ekonomik dëshiron të mbështetet në kapacitetet e subjekteve të tjera, ai i vërteton 

autoritetit kontraktor se do të ketë në dispozicion burimet e nevojshme, duke dorëzuar një angazhim 

me shkrim të këtyre subjekteve për këtë qëllim. 

 

Argumentimi: Kërkesa e mësipërme bazohet në nenin 82 të LPP Nr. 162 datë 23.12.2020, nenit 

26 dhe nenit 40 pika 7, të VKM Nr. 285, datë 19.05.2021 ”Për miratimin e rregullave të prokurimit 

publik”, me ndryshime. Në neni 26 të kësaj VKM shprehimisht thuhet se: “...Autoritetet ose entet 

kontraktore pranojnë si provë paraprake në vend të disa vërtetimeve të lëshuara nga autoritetet 

publike ose palë të treta, formularin përmbledhës të vetëdeklarimit, sipas parashikimeve të LPP. 

Përmbajtja e këtij formulari përcaktohet në rregullat e prokurimit publik…”.  
 

2.  KRITERET E VEÇANTA TË KUALIFIKIMIT 

1. Ofertuesi duhet të paraqesë: 

Kandidati/ofertuesi duhet të dorëzojë: 

a. Formularin e Ofertës, sipas Shtojcës 1; 

Argumentimi: Kërkesa e mësipërme bazohet në nenin 29 të VKM Nr. 285, datë 19.05.2021 “Për 

Miratimin e Rregullave të Prokurimit Publik”, në të cilin shprehimisht citohet se: “1. Oferta 

ekonomike përmban vlerën ekonomike pa TVSH. 2. Operatori ekonomik duhet të hartojë në mënyrë 

të pavarur, ofertën ekonomike”. 

b. Lista e çmimeve te artikujve, sipas Shtojcës 2; 

Argumentimi: Kjo kërkesë është pjesë e setit të dokumentave standarte të tenderit për procedurën 

e prokurimit të sipërcituar. 

c. Sigurim oferte, sipas Shtojcës 3; 

 

2.487.388 x 0.02 = 49.748,76 (dyzetë e nëntëmijë e shtatëqind e dyzetë e tetë presje shtatëdhjetë 

e gjashtë) lekë pa t.v.sh 

 

Argumentimi: Kërkesat e mësipërme bazohen në nenin 83 të LPP, nenin 30, të VKM Nr. 285, 

datë 19.05.2021 “Për miratimin e rregullave të prokurimit publik”, i ndryshuar, ku mes të tjerave 

citohet se: “…Autoriteti kontraktor duhet të kërkojë paraqitjen e sigurimit të ofertës nga ofertuesit 

në të gjitha llojet e procedurave të prokurimit, me përjashtim të procedurave të prokurimit me 

vlerë të vogël…”; 

“...Autoriteti/enti kontraktor duhet të specifikojë në dokumentet e tenderit vlerёn e sigurimit tё 

ofertës, e cila ёshtё sa 2% e vlerёs së fondit limit të kontratës ose lotit. Në dokumentet e tenderit 

duhet të parashikohet një periudhë vlefshmërie, bazuar në kohëzgjatjen e mundshme të 

procedurës. Sigurimi i ofertës duhet të jetë i vlefshëm gjatë gjithë kësaj periudhe…”. 

 

d. Formularin përmbledhës të vetëdeklarimit, sipas Shtojcës 8 

http://www.dpttv.gov.al/

Argumentimi: Kërkesa e mësipërme bazohet në nenin 82 të LPP Nr. 162 datë 23.12.2020, nenit 

26 dhe nenit 40 pika 7, të VKM Nr. 285, datë 19.05.2021 ”Për miratimin e rregullave të prokurimit 

publik”, me ndryshime. Në neni 26 të kësaj VKM shprehimisht thuhet se: “...Autoritetet ose entet 

kontraktore pranojnë si provë paraprake në vend të disa vërtetimeve të lëshuara nga autoritetet 

publike ose palë të treta, formularin përmbledhës të vetëdeklarimit, sipas parashikimeve të LPP. 

Përmbajtja e këtij formulari përcaktohet në rregullat e prokurimit publik…”.  

 

 

2.  Ofertuesi duhet të paraqesë: 

 

2.1  Kapacitetin profesional të operatorëve ekonomikë:     

Ky kriter plotësohet me përmbushjen e kritereve të përgjithshme të kualifikimit. 

 

Argumentimi: Kërkesa e mësipërme bazohet në nenin 76 dhe nenin 77, pika 1/a dhe 2, të LPP Nr. 

162/2020, në nenin 25 dhe nenin 40 pika 5 dhe 7, të VKM Nr. 285, datë 19.5.2021 “Për miratimin 

e rregullave të prokurimit publik”, të ndryshuar.  

Kriteret e përgjithshme të kualifikimit/pjesëmarrjes, sipas parashikimeve të nenit 76, të LPP-së, 

janë të detyrueshme për t’u plotësuar nga çdo operator ekonomik pjesëmarrës në një procedurë 

prokurimi. Këto kritere synojnë sigurimin e ofertimit nga operatorë ekonomikë të përgjegjshëm, 

të cilët janë krijuar dhe veprojnë sipas legjislacionit shqiptar në fuqi apo legjislacionit të shtetit të 

origjinës. 

 

2.2. Kapaciteti ekonomik dhe financiar:   

 

2.2.1. Për të provuar kapacitetet financiare dhe ekonomike, operatorët ekonomikë duhet të 

paraqesin vërtetim për xhiron, për 3 (tre) vitet e fundit financiar nga data e shpalljes së njoftimit të 

kontratës, ku vlera e xhiros për të paktën një nga vitet e periudhës së kërkuar duhet të jetë jo më e 

vogël se 40% e vlerës së përllogaritur të kontratës, përkatësisht fondit limit. 

Argumentimi: Kërkesa e mësipërme është përcaktuar duke u bazuar në vlerën e fondit limit të 

kësaj procedure, mbështetur në nenin 77, pika 3, e LPP, si edhe nenin 43, të VKM nr. 285, datë 

19.05.2021 “Për miratimin e rregullave të prokurimit publik”, të ndryshuar. 

Përcaktimi i vlerës së kërkuar argumentohet si më poshtë: 

Vlera e kërkuar referohet në llojin e procedurës së prokurimit, kushtëzuar nga fondi limit, i cili 

është nën kufirin e ulët monetar. (Neni 43, pika 2, gërma ”c” e VKM nr. 285, datë 19.5.2021 ”Për 

miratimin e rregullave të prokurimit publik”, të ndryshuar). Duke qënë se akti nënligjor njeh 

kufirin maksimal të vlerës së kërkuar të xhiros vjetore, autoriteti kontraktor synon që me kërkesën 

për këtë kriter të marrë garanci që një kandidat ose ofertues ka kapacitete të plota financiare. 

Përcaktimi i viteve të kërkuara për paraqitjen e vërtetimit të xhiros vjetore është bërë bazuar në 

dispozitat ligjore për prokurimin, neni 55 i VKM Nr. 285, datë 19.5.2021 “Për miratimin e 

rregullave të prokurimit publik”, të ndryshuar si dhe në Udhëzimin Nr. 7, datë 10.1.2017 “Për disa 

shtesa në Udhëzimin Nr. 24, datë 02.09.2008 “Për procedurat tatimore në Republikën e 

Shqipërisë”, të ndryshuar. 

http://www.dpttv.gov.al/

AK në miratimin e këtij kriteri ka mbajtur në vëmendje nenin 29 të Ligjit Nr. 8438, datë 28.12.1998 

“Për tatimin mbi të ardhurat tatimore”, të ndryshuar, ku citohet se: “Çdo tatimpagues përgatit 

deklaratën vjetore të të ardhurave të tatueshme në formën e përcaktuar në udhëzimin e Ministrit 

të Financave në zbatim të ketij ligji. Tatimpaguesit paraqesin deklaratën vjetore në organet 

tatimore brenda datës 31 mars të vitit pasardhës, duke paraqitur në të njejtën kohë bilancin 

kontabël, së bashku me anekset e tij, si dhe çdo të dhëne tjetër të përcaktuar në udhëzimin e 

Ministrit të Financave në zbatim të këtij ligji”.  

Sa më lartëpërmendur, duke qenë se aktet ligjore dhe nënligjore parashikojnë një marzh për vlerën 

e xhiros që mund të kërkohet, autoriteti kontraktor ka përcaktuar  vlerën e kërkuar të xhiros (40% 

të fondit limit) brenda këtij marzhi. 

Kërkesat e mësipërme janë në përpjesëtim dhe të lidhura ngushtë me objektin e kontratës. Ato i 

shërbejnë autoritetit kontraktor për njohjen e gjendjes financiare të operatorëve ekonomikë dhe 

të mundësisë së tyre për përmbushjen me sukses të kontratës. 

 

2.2.2 Operatorët ekonomikë duhet të paraqesin bilancet vjetore, për 3 (tre) vitet e fundit financiar 

nga data e shpalljes së njoftimit të kontratës, të çertifikuara nga administrata tatimore dhe të 

shoqëruara me akt-ekspertizën e ekspertit kontabël të autorizuar, vetëm në rastin kur janë në 

kushtet e përcaktimeve të nenit 41, gërma “c” të ligjit Nr. 10091, datë 05.03.2009 “Për auditimin 

ligjor, organizimin e profesionit të ekspertit kontabël të regjistruar dhe të kontabilistit të miratuar”, 

i ndryshuar, ku bilancet e dy viteteve të njëpasnjëshme, nuk duhet të kenë raport negativ ndërmjet 

aktivit dhe pasivit. 

Argumentimi: Kërkesa e mësipërme është përcaktuar bazuar në nenin 77, pika 3, e LPP, si dhe 

nenit 43, pika 4, të VKM nr. 285, datë 19.05.2021 “Për miratimin e rregullave të prokurimit 

publik”, i ndryshuar. Përcaktimi   i   viteve   të   kërkuara   për   paraqitjen   e   bilanceve   është   

bërë   duke   iu   referuar legjislacionit të fushës, konkretisht nenit 9, të Ligjit Nr. 25/2018, “Për 

kontabilitetin dhe pasqyrat financiare”. 

Operatorët duhet të paraqesin akt-ekspertizën e ekspertit kontabël të autorizuar, vetëm në rastin 

kur janë në kushtet e përcaktimeve të nenit 41, gërma “c” të ligjit Nr. 10091, datë 05.03.2009 “Për 

auditimin ligjor, organizimin e profesionit të ekspertit kontabël të regjistruar dhe të kontabilistit të 

miratuar”. 

Kërkesat e mësipërme janë në përpjesëtim dhe të lidhura ngushtë me objektin e kontratës. Ato i 

shërbejnë autoritetit kontraktor për njohjen e gjendjes financiare të operatorëve ekonomikë dhe 

të mundësisë së tyre për përmbushjen me sukses të kontratës. 

 

2.3 Kapaciteti teknik:   

 

2.3.1. Operatori ekonomik duhet të paraqesë dëshmi për furnizimet e mëparshme të ngjashme, të 

kryera gjatë tre viteve të fundit nga data e shpalljes së njoftimit të kontratës, në një vlerë jo më të 

vogël  se 20 % të vlerës së fondit të limit të kësaj kontrate (apo shumatores së fondit limit të loteve, 

nëse kontrata është e ndarë në lote dhe ofertohet për më shumë se një lot).  

Për të vërtetuar përvojën e mëparshme të ngjashme, operatorët ekonomikë duhet të paraqesin 

dëshmitë e mëposhtme:  

a) për përvojën e mëparshme të realizuar me sektorin publik, operatori ekonomik duhet të 

paraqesë vërtetime të lëshuara nga një ent publik për përmbushjen me sukses të kontratës, ku 

http://www.dpttv.gov.al/

të shënohen vlera, afati i përfundimit të kontratës ose/dhe fatura tatimore të shitjes, të 

plotësuara sipas kërkesave të legjislacionit në fuqi, ku shënohen datat, shumat dhe sasitë e 

mallrave të furnizuara, 

b) për përvojën e mëparshme të realizuar me sektorin privat, operatori ekonomik duhet të 

paraqesë fatura tatimore të shitjes, të plotësuara sipas kërkesave të legjislacionit në fuqi, dhe 

të deklaruara në organet tatimore, ku shënohen datat, shumat dhe sasitë e mallrave të 

furnizuara. 

 

Argumentimi: Kërkesa e mësipërme është përcaktuar bazuar në nenin 77 të ligjit nr. 162, datë 

23.12.2020 “Për prokurimin publik”, nenin 40 pika 4 dhe nenin 55 pika 4/b, e VKM Nr. 285, datë 

19.05.2021 “Për miratimin e rregullave të prokurimit publik”, të ndryshuar. Me anë të këtij kriteri 

kërkohet që operatorët ekonomikë të dëshmojnë që kanë përvojën e nevojshme për të zbatuar 

kontratën, prandaj është kërkuar që furnizimet  e mëparshme të ngjashme të jenë ne vlerën jo më 

pak se 20 % të vlerës së fondit limit, që është brenda vlerës kufi të përcaktuar në nenin e sipërcituar. 

Në mbështetje të pikës 1 të nenit 88 të VKM Nr. 285, datë 19.5.2021, pranohet që “Oferta mund 

të paraqitet nga një bashkim operatorësh ekonomikë, sipas pёrcaktimit tё pikave 2 dhe 3, tё nenit 

14, tё LPP-sё, ku njëri prej të cilëve i përfaqëson të tjerët gjatë procedurës dhe, në rast 

përzgjedhjeje, edhe gjatë zbatimit të kontratës. Në ofertë duhet të përcaktohet pjesa e shërbimit, 

punës ose furnizimit, që do të kryejë secili nga anëtarët e këtij bashkimi nёpёrmjet njё kontrate 

bashkëpunimi tё hartuar ndёrmjet palёve.  

Përcaktimi i vlerës së kërkuar për kontratat e ngjashme argumentohet si më poshtë: 

Përvoja e mëparshme, si kriter kualifikimi, garanton autoritetin se operatorët ekonomikë mbi bazën 

e vlerës së punëve të ngjashme zotërojnë kapacitete për të zbatuar kontratën me sukses sipas një 

standarti të përshtatshëm cilësie.  

Referuar objektit të procedurës së prokurimit, Autoriteti Kontraktor gjykon të kërkojë që 

operatorët ekonomikë të kenë një nivel të mjaftueshëm përvoje që vërtetohet nga referenca e 

përshtatshme nga kontratat e zbatuara në të shkuarën, duke kërkuar kështu dëshmi për furnizimet 

e mëparshme të ngjashme në vlerën prej jo më pak se 20% të vlerës së fondit limit. Rrjedhimisht, 

autoriteti kontraktor ka sigurinë dhe besueshmërinë që operatorit ekonomik ofertues mund të 

realizoj kontratën objekt prokurimi. 

 

2.3.2 Operatori ekonomik pjesëmarrës, për realizimin e kësaj kontrate duhet të disponojë një staf 

punonjësish prej minimalisht 4 (katër) punonjësish. Për përmbushjen e këtij kriteri, operatorët 

ekonomikë duhet të vetëdeklarojnë disponimin e numrit minimal të punonjësve në formularin 

përmbledhës të vetëdeklarimit. Si dëshmi, operatorë ekonomik duhet të dorëzojnë listëpagesat nga 

administrata tatimore për tre muajt e fundit (dhjetor 2022, janar 2023, shkurt 2023). 

Argumentimi: Në bazë të pikës 4, të nenit të 77, të ligjit nr. 162, datë 23.12.2020 “Për prokurimin 

publik” dhe nenit 40, pika 5/c, të VKM nr. 285, datë 19.05.2021, “Për miratimin e Rregullave të 

Prokurimit Publik”, me anë të këtij kriteri kërkohet që operatorët ekonomikë të dëshmojnë që kanë 

fuqinë punëtore të nevojshme për ekzekutimin e objektit të prokurimit, që ka në dispozicion apo 

që mund t’i vihen në dispozicion operatorit ekonomik për të përmbushur kontratën. 

Numri i kërkuar i punonjësve është përllogaritur duke gjykuar si më poshtë: 

Në vendosjen e numrit minimal të punonjësve është bërë një analizë bazuar te faktorët, si grafiku 

i lëvrimit të mallrave, transporti, montimi, zhvendosja dhe sistemimi i tyre në ambientet e AK, 

riparimi dhe çdo proçes tjetër përgjatë periudhës së garancisë. AK nuk ka përcaktuar detyra të 

veçanta për punonjësit duke ia lënë organizimin e tyre kontraktorit. Numri i punonjësve dhe 

qëndrueshmëria e tyre në punë jep siguri dhe besueshmëri për AK se operatori do të përmbushë 

kontratën brenda afatit dhe me cilësi. 

Dëshmia e kërkuar për numrin e fuqisë punëtore të operatorit ekonomik, e nevojshme për 

ekzekutimin e objektit të kontratës, është dokument që vërteton kapacitetin teknik dhe profesional 

të operatorit, për sa kohë ato janë në përpjesëtim me natyrën dhe përmasat e kontratës.  

Deklarimi dhe regjistrimi i punonjësve në regjistrin e sigurimeve është një detyrim ligjor i 

punëdhënësit i parashikuar nga Kodi i Punës, për rrjedhojë vërtetimi i lëshuar nga administrata 

tatimore, shoqëruar me listpagesat është dokument vërtetues për qëndrueshmërinë e të punësuarve, 

si dhe përvojën e tyre, në përpjesëtim me natyrën dhe përmasat e kontratës.  

Punësimi i një numri të caktuar, përveç besueshmërisë së operatorëve ekonomik, si një nga 

kërkesat themelore të kualifikimit, përpiqet të kufizojë edhe problematikat sociale dhe shmangien 

e informalitetit në tregun e punës, gjithashtu, është një tregues i kualifikimit dhe eksperiencës që 

duhet të ketë kjo kategori e punonjësve. Vendosja e kriterit për të paktën 4 (katër) punonjës, është 

në përputhje me volumin e kontratës, natyrën dhe furnizim e mallrave.  

Për përmbushjen e këtij kriteri, operatorët ekonomikë duhet të vetëdeklarojnë fuqinë punëtore që 

disponojnë në formularin përmbledhës të vetëdeklarimit. 

2.3.3 Operatori ekonomik pjesmarrës, duhet të paraqesë fotografitë / katalogët teknikë / dëshmi 

për rezultatet e testimeve zyrtare, të lëshuara nga një organ i vlerësimit të konformitetit, i akredituar 

nga organizmi kombëtar i akreditimit ose organizma ndërkombëtarë akreditues, të njohur nga 

Republika e Shqipërisë, që vërtetojnë pajtueshmërinë e artikujve me specifikimet teknike (sipas 

përcaktimeve në Shtojcën 5) dhe standardet ndërkombëtare ose ekuivalente të. Këto katalog apo 

dëshmi duhet të jenë të përkthyer e të noterizuara në gjuhën shqip. 

Argumentimi: Kërkesa e mësipërme është përcaktuar në bazë të nenit të 77 pika 4, të ligjit Nr. 

162, datë 23.12.2020 “Për prokurimin publik” dhe nenit 40, pika 5/ç dhe pika 6/b, të VKM nr. 285, 

datë 19.05.2021, “Për miratimin e Rregullave të Prokurimit Publik”, të ndryshuar, ku me anë të 

këtij kriteri kërkohet që operatorët ekonomikë të dëshmojnë që me paraqitjen e fotografive, 

katalogëve teknik apo dëshmive të testimeve zyrtare, të bëhet i mundur një vlerësim sa më korrekt 

dhe i saktë i mallrave objekt prokurimi, në mënyrë të tillë që të jenë në përputhje me specifikimet 

e kërkuara dhe standardet ndërkombëtare ose ekuivalente, për të përmbushur kontratën. 

Autoriteti Kontraktor synon verifikim e përputhshmërisë së specifikimeve teknike të produkteve 

të ofruara nga operatorët ekonomikë ofertues me ato të kërkuara në dokumentet standarde të 

tenderit.  

 

2.3.4  Operatori ekonomik pjesmarrës, duhet të paraqesë një deklaratë garancie të mallrave që 

kërkohen të prokurohen, nëpërmjet së cilës duhet të marrë përsipër dhe të garantojë riparimin, 

mirëmbajtjen dhe shërbimin pa pagesë, të defekteve për shkak të prodhimit dhe montimit, për një 

periudhë jo më pak se 2 vjet nga koha e marrjes në dorëzim të artikujve nga Autoriteti Kontraktor.   

 

Argumentim: Në bazë të nenint 40, pika 3 dhe 8, të VKM Nr. 285, datë 19.05.2021, “Për 

miratimin e Rregullave të Prokurimit Publik”, të ndryshuar, me anë të këtij kriteri kërkohet që 

operatorët ekonomikë të dëshmojnë dakortësinë për të përmbushur kontratën konform kërkesave 

të Autoritetit Kontraktor. 

“...Në çdo rast, autoriteti kontraktor duhet të përcaktojë dokumentet konkrete që duhet të 

paraqesin operatorët ekonomikë për përmbushjen e këtyre kritereve...” 

2.3.5     Operatori ekonomik pjesmarrës, duhet të paraqesë: 

- Certifikatë ISO 9001: 2015, për Sistemin e Menaxhimit të Cilësisë, ose ekuivalente e cila duhet 

të jetë në të njëjtën fushë me objektin e prokurimit. 

Certifikata e mësipërme duhet të jetë e vlefshme në datën e hapjes së ofertave. Në rast të bashkimit 

të operatorëve ekonomike ISO duhet plotësuar nga operatorët ekonomike, sipas natyrës së 

shërbimeve që marrin përsipër. 

Certifikata e mësipërme duhet të jetë e lëshuar nga një organ i vlerësimit të konformitetit, i 

akredituar nga organizmi kombëtar i akreditimit ose organizma ndërkombëtarë akreditues, të 

njohur nga Republika e Shqipërisë. 

 

Argumentim: Kërkesa e mësipërme bazohet në nenin 79 të LPP Nr. 162/2020 “Për prokurimin 

publik” dhe në nenin 44 të VKM Nr. 285/2021 “Për miratimin e rregullave të prokurimit publik”, 

me ndryshime, ku ndër të tjera citohet se: “Autoriteti Kontraktor për të vërtetuar se punët, mallrat 

ose shërbimet, objekt prokurimi, i plotësojnë kërkesat e cilësisë, mund t’u kërkojë ofertuesve të 

paraqesin certifikata të lëshuara nga një organ i vlerësimit të konformitetit, i akredituar nga 

organizmi kombëtar i akreditimit ose organizma ndërkombëtarë akreditues, të njohur nga 

Republika e Shqipërisë”. 

2.3.6    Operatori ekonomik pjesmarrës në datën dhe orën e hapjes së ofertave, duhet të paraqesë 

pranë Autoritetit Kontraktor nga një mostër, vetëm për artikujt e mëposhtëm (sipas përcaktimeve 

në Shtojcën 5):   

Artikulli Nr. II -  Komodinë me tre sirtare, me rrota, me mbyllje qëndrore me çelës dhe pjesën e 

brendshme metalike 

Artikulli Nr. III - Karrike titullari (Drejtor i Përgjithshëm), e lëvizshme me rrota; 

Artikulli Nr. XV - Karrike e lëvizshme me rrota për punonjës. 

Mostrat e kërkuara më sipër, duhet të kenë një etiketë, e cila të përmbaj: “emri i artikullit”, “datën 

e zhvillimit të tenderit”, “emrin e prodhuesit/ofertuesit”, “nënshkrimin dhe vulën e operatorit 

ekonomik”. 

Mosparaqitja e mostrave, është kusht skualifikues. 

(Dorëzimi i mostrave do të bëhet me procesverbal) 

Argumentim: Ky kriter është vendosur në përputhje me nenin 40 pika 6/a e VKM Nr. 285/2021, 

“Për Miratmin e Rregullave të Prokurimit”, me ndryshime, ku shprehimisht thuhet se: 

Autoriteti kontraktor mund t’u kërkojë operatorëve ekonomikë të dorëzojnë dëshmi, që tregojnë 

se ata i plotësojnë kërkesat minimale, të përcaktuara në dokumentet e tenderit, si: 

“...mostra të mallit, kur e gjykon se kjo ka rëndësi për vlerësimin e ofertës teknike. Mostrat duhet 

të trajtohen si informacion konfidencial tregtar dhe duhet të jenë në kontroll të Autoritetit 

Kontraktor. Ato i kthehen ofertuesit, me kërkesën e tij, 30 (tridhjetë) ditë pas nënshkrimit të 

kontratës, me kusht që kontrata në fjalë të mos jetë objekt i shqyrtimit administrativ apo gjyqësor. 

Në rastin kur procedura e prokurimit anulohet, mostrat i kthehen ofertuesit, me kërkesën e tij, 

brenda 30 (tridhjetë) ditëve nga data e marrjes së vendimit përfundimtar të anulimit...” 

2.4. Kërkesa të tjera të veçanta për kualifikim 

2.4.1 Për efekt të verifikimit të gjendjes gjyqësore, operatorët ekonomikë së bashku me 

dokumentacionin e kërkuar, duhet të sjellin edhe fotokopjen e çertifikatës personale të 

administratorit dhe të ortakëve të shoqërisë (nëse është rasti) të deklaruar në formularin e 

vetëdeklarimit. 

- Ky kriter plotësohet me dorëzimin e certifikatës personale të administratorit të shoqërisë ose të 

ortakëve të shoqërisë (nëse është rasti). 

Të gjitha dokumentet duhet të jenë origjinale ose kopje të noterizuara. Rastet e 

mosparaqitjes së një dokumenti, ose dokumente false dhe të pasakta, konsiderohen kushte 

për skualifikim. 

Dokumentet e paraqitura në gjuhë të huaja duhet të shoqërohen me përkthimin e çertifikuar në 

gjuhën shqipe. 

 

Argumentimi: Ky kriter është vendosur për të verifikuar nëse personi/at në cilësinë e anëtarit të 

organit administrativ, drejtuesit ose mbikëqyrësit, aksionerit ose ortakut, ose qё ka kompetenca 

përfaqësuese, vendimmarrjeje ose kontrolluese brenda operatorit ekonomik, nuk ёshtё ose ka qenë 

i dënuar me vendim gjyqësor të formës së prerë për asnjë nga veprat penale, të përcaktuara në 

pikën 1, të nenit 76, të LPP. Verifikimi i gjendjes gjyqësore kryhet sipas proçedurës të bazuar në 

njoftimin e përbashkët të Agjencisë së Prokurimit Publik Nr. 1155 prot., datë 01.02.2019 dhe 

Ministrisë së Drejtësisë nr. 1001/1 prot., datë 01.02.2019). 

 

Përpara se të japë kontratën, autoriteti/enti kontraktor do t’i kërkojë ofertuesit fitues që të dorëzojë 

dokumentet provuese për vetëdeklarimet në formularin përmbledhës të vetëdeklarimit, si edhe 

dokumentet e paraqitura si pjesë e ofertës në rrugë elektronike. Këto dokumente duhet të paraqiten 

në origjinal ose në kopje të njësuara me origjinalin. Autoriteti/enti kontraktor pranon njё dokument 

tё lёshuar nga i njёjti institucion ose palё e tretё dhe qё ka tё njёjtin informacion me atё tё paraqitur 

nё procedurёn e zhvilluar nё mёnyrё elektronike. 

Operatorët ekonomikë të huaj duhet të paraqesin dokumentet në formën e kërkuar nga legjislacioni 

në fuqi për njohjen e dokumentacionit tё lёshuar nё njё shtet tё huaj.  

Për dokumentet që nuk lëshohen në vendin e origjinës, operatorët ekonomikë duhet të 

vetëdeklarojnё kёtё fakt, pёrndryshe dokumentacioni do tё konsiderohet i paparaqitur. 

Ky kriter është bazuar në Njoftimin e përbashkët të Agjencisë së Prokurimit Publik Nr. 1155 Prot., 

datë 01.02.2019 dhe Ministrisë së Drejtësisë Nr.1001/1 Prot., datë 01.02.2019). 

Autoriteti Kontraktor ka të drejtë të kryejë verifikimet e nevojshme mbi vërtetësinë e 

informacionit të deklaruar nga operatori ekonomik si më sipër, ose t´i kёrkojё operatorit 

sqarime dhe dokumente mbështetëse për këto sqarime, në përputhje me nenin 26, pika 7, të 

VKM nr. 285, datë 19.05.2021, “Për miratimin e rregullave te prokurimit publik”, të 

ndryshuar. 

II. Argumentimi i specifikimeve teknike 

Nr. Artikulli Njësia Sasia  

1. Tavolinë për titullarin në formë “L” me përmasa (cm): 200 (Gj) x 200 

(Th) x 73 (L)  

copë 1 

2. Komodinë me tre sirtare, me rrota, me mbyllje qëndrore me çelës dhe 

pjesën e brendshme metalike 

copë 2 

3. Karrike me rrota për titullarin, me meknizëm për rregullim në lartësi, 

thellësi, anim në varësi të peshës si dhe rregullim për pjesën lumbare 

të shtyllës kurrizore  

copë 1 

4. Biblioteke për titullarin me 6 kanata/porta (80 cm lartësi) me xham të 

errët (120 cm lartësi), me përmasa (cm):  240 (Gj) x 40 (Th) x 200 

(L) 

copë 1 

5. Karrike statike për zyrën e titullarit, me kornizë çeliku dhe me 

mbështetëse krahu me veshje plastike   

copë 10 

6. Tavolinë mesi e vogël për zyrën e titullarit me përmasa (cm): 60 (Gj) 

x 60 (Th) x 38 (L) 

copë 1 

7. Varëse rrobash (prift) metalike për zyrën e titullarit copë 1 

8. Mbështetëse për këmbët, në tavolinën e titullarit, material gome dhe 

këmbë inoksi 

copë 1 

9. Tavolinë për mbledhje në zyrën e titullarit me përmasa (cm): 210 

(Gj) x 100 (Th) x 73 (L) 

copë 1 

10. Kolltuk dysh lëkure për zyrën e titullarit me ngjyrë të zezë dhe skelet 

inoksi me përmasa (cm): 133 (Gj) x 79 (Th) x 72 (L) 

copë 1 

11. Kolltuk tek lëkure për zyrën e titullarit me ngjyrë të zezë dhe skelet 

inoksi me përmasa (cm): 79 (Gj) x 77 (Th) x 72 (L) 

copë 1 

12. Tavoline mesi e vogël për zyrën e titullarit me përmasa (cm): 90 (Gj) 

x 60 (Th) x 38 (L) 

copë 1 

13. Tavolinë pune për asistent titullari me suprinë dru/melaminë/endief 

dhe këmbë hekuri, me përmasa (cm): 160 (Gj) x 80 (Th) x 73 (L) 

copë 2 

14. Dollap i vogël me dy kanata/porta (80 cm lartësi) e hapur në pjesën e 

sipërme (40 cm lartësi) me përmasa totale (cm)*: 80 (Gj) x 40 (Th) x 

120 (L) 

copë 2 

15. Karrike me rrota për punonjës me diametër 66 cm copë 60 

16. Tavolinë për nivel përgjegjës sektori material totalisht 

dru/melaminë/endief me përmasa (cm): 160 (Gj) x 80 (Th) x 73 (L) 

copë 2 

17. Dollap me dy kanata/porta me përmasa (cm): 80 (Gj) x 40 (Th) x 80 

(L) 

copë 2 

18. Recepsion në hyrje të administratës me përmasa (cm): 100 (Gj) x 80 

(Th) x 110 (L) 

copë 1 

19. Tavolinë për punonjës 4-she (për 4 poste pune) me përmasa totale 

(cm): 280 (Gj) x 160 (Th) x 73 (L) (për 12 punonjës në total) 

copë 3 

20. Tavolinë për punonjës me përmasa (cm): 120 (Gj) x 80 (Th) x 73 (L) copë 1 

Relacioni Nr. 104404/9 prot., datë 23.03.2023, hartuar nga Komisioni i Hartimit së Specifikimeve 

Teknike dhe përllogaritjes së fondit limit, i ngritur me Urdhërin e Brendshëm Nr. 66, datë 

17.03.2023 përmban informacionin specifik mbi bazën e të cilit do të ofertohet nga operatorët 

ekonomikë. Këto dokumenta janë pjesë e Dokumenteve Standarde të Tenderit dhe përmbajnë 

qëllimin e objektit të prokurimit, grafikun e ekzekutimit, specifikimet teknik të mallrave dhe sasinë 

e tyre. Hartimi dhe argumentimi i specifikimeve teknike është bërë nga komisioni, duke u bazuar 

në nenin 36, të ligjit nr. 162, datë 23.12.2020 “Për prokurimin publik” dhe nenin 15, pika 3/b, të 

VKM Nr. 285/2021, “Për miratimin e Rregullave të Prokurimit Publik”, të ndryshuar. Specifikimet 

teknike, për kontratën objekt prokurimi shprehin qartë kërkesat e autoritetit/entit kontraktor për 

furnizimin e mobiljeve dhe orendive të zyrës, si dhe kërkesa të tjera që lidhen ngushtë me natyrën 

dhe përbërësit e projektit të punës, në përputhje me parashikimet e nenit 4, pika 38/b dhe nenit 36, 

të LPP, si dhe nenit 40 të VKM Nr. 285/2021, “Për miratimin e rregullave të prokurimit publik”, 

të ndryshuar, duke argumentuar çdo kërkesë funksionale ose performance, apo/dhe  çdo standard 

të kërkuar,  ku çdo referencë do të shoqërohet nga fjalët “ose ekuivalenti i tij/saj”. 

Kujdes: Në specifikimet teknike, nëse nuk e justifikon objekti i kontratës, nuk duhet të përmendet 

asnjë markë prodhimi ose burim specifik apo proces i veçantë, që karakterizon produktet ose 

shërbimet e ofruara nga një operator ekonomik specifik apo asnjë markë tregtare, patentë, tipi ose 

origjinë apo prodhim specifik, me qëllim favorizimin ose eliminimin e disa sipërmarrjeve ose 

produkteve. Një gjë e tillë lejohet vetëm në raste përjashtimore kur nuk ekziston një mënyrë e 

mjaftueshme, e saktë apo e kuptueshme e përshkrimit të objektit të kontratës, sipas pikës 3 të nenit 

36, të LPP. Referime të tilla shoqërohen nga fjalët “ose ekuivalente”. 

 

NJËSIA E PROKURIMIT 

znj. Ana Cici                                           z. Altin Musta                                   z. Edmond Fyshku 

http://www.dpttv.gov.al/

